
Bhargavakritam Mahadeva Stotram

ભાર્ગવકૃતં મહાદેવસ્તોત્રમ્

ભાર્ગવ ઉવાચ ।
ત્વં ભાભિરાભિરભિભૂય તમઃ સમસ્ત-
મસ્તં નયસ્યભિમતાનિ નિશાચરાણામ્ ।
દેદીપ્યસે દિનમણે ગગને હિતાય લોકત્રયસ્ય જગદીશ્વર તન્નમસ્તે॥ ૧૦૧॥
લોકેઽતિવેલમતિવેલમહામહોભિર્નિર્માસિ   કૌમુદમુદં ચ સમુત્સમુદ્રમ્ ।
વિદ્રાવિતાખિલતમાઃ સુતમો હિમાંશો પીયૂષપૂરપરિપૂરિત તન્નમસ્તે॥ ૧૦૨॥
ત્વં પાવને પથિ સદા ગતિરસ્યુપાસ્યઃ
કસ્ત્વાં વિના ભુવનજીવન જીવતીહ ।
સ્તબ્ધપ્રભઞ્જન વિવર્ધિતસર્વજન્તો 
સન્તોષિતા હિ કુલસર્વગ તન્નમસ્તે॥ ૧૦૩॥
વિશ્વૈકપાવન તાવકપાવકૈક
શક્તેરૃતેઽમૃતવતામૃતદિવ્યકાર્યમ્ ।
પ્રાણિત્યદો જગદહો જગદન્તરાત્મં-
અતત્પાવક પ્રતિપદં શમદં નમસ્તે॥ ૧૦૪॥
પાનીયરૂપ પરમેશ જગત્પવિત્ર
ચિત્રં વિચિત્રસુચરિત્ર કરોષિ નૂનમ્ ।
વિશ્વં પવિત્રમમલં કિલ વિશ્વનાથ
પાનાવગાહનત એતદતો નતોઽસ્મિ॥ ૧૦૫॥
આકાશરૂપ બહિરન્તરુતાવકાશ
દાનાદ્વિકસ્વરમિહેશ્વર વિશ્વમેતત્ ।
ત્વત્તઃ સદા સદયસંશ્વસિતિ સ્વભાવા-
ત્સઙ્કોચમેતિ ભવતોઽસ્મિ નતસ્તતસ્ત્વામ્॥ ૧૦૬॥
વિશ્વમ્ભરાત્મક બિભર્તિ  વિભોઽત્રવિશ્વં

કો વિશ્વનાથ ભવતોઽન્ય તમસ્તમોઽરે ।
તત્ત્વાં વિના ન શમિનાં હિમજાહિભૂષ-
સ્તવ્યોઽપરઃ પરપરપ્રણતસ્તતસ્ત્વામ્॥ ૧૦૭॥
આત્મસ્વરૂપ તવ રૂપપરમ્પરાભિ-
રાભિસ્તતં હર ચરાચરરૂપમેતત્ ।
સર્વાન્તરાત્મનિલયપ્રતિરૂપરૂપ
નિત્યં નતોઽસ્મિ પરમાત્મતનોઽષ્ટમૂર્તે॥ ૧૦૮॥
ઇત્યષ્ટમૂર્તિભિરિમાભિરુમાભિવન્દ્ય  -
વન્દ્યાતિવન્દ્ય ભવ વિશ્વજનીનમૂર્તે ।
એતત્તતં સુવિતતં પ્રણતપ્રણીત
સર્વાર્થસાર્થપરમાર્થ તતો નતોઽસ્મિ॥ ૧૦૯॥
અષ્ટમૂર્ત્યષ્ટકેનેષ્ટં પરિષ્ટૂયેતિ ભાર્ગવઃ ।
ભર્ગભૂમિમિલન્મૌલિઃ પ્રણનામ પુનઃપુનઃ॥ ૧.૧૬.૧૧૦॥
ઇતિ શ્રીસ્કાદપુરાણે કાશીખણ્ડે પૂર્વાર્દ્ધે ષોડશાધ્યાયાન્તર્ગતં

ભાર્ગવકૃતં મહાદેવસ્તોત્રં સમાપ્તમ્ ।
સ્કન્દપુરાણ । કાશીખણ્ડ । પૂર્વખણ્ડ । અધ્યાય ૧૬/૧૦૧-૧૧૦॥

skandapurANa . kAshIkhaNDa . pUrvakhaNDa . adhyAya 16/101-110..

Proofread by PSA Easwaran

Bhargavakritam Mahadeva Stotram

pdf was typeset on June 9, 2025

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

